
А Ж Р И М 

2026 йил январь ойининг 9 куни жиноят ишлари бўйича Мирзо Улуғбек туман суди, ўз биносидаги очиқ суд мажлисида,
Раислик қилувчи Ш.Ш.Бакаев, судья ёрдамчиси Б.Ғуломовнинг котиблигида, тарафлардан давлат айбловчиси Мирзо Улуғбек туман прокурори катта ёрдамчиси О.Бекиев, судланувчи О.Қодиржонов ва унинг адвокати Ш.Уриновнинг иштирокида, Қодиржонов Омадбек Акбаржон ўғлига нисбатан 1-1001-2501/777-сонли жиноят ишини кўриб чиқди.
Иш ҳужжатларига кўра:
Қодиржонов Омадбек Акбаржон ўғли, 12.02.2001 йилда Бухоро вилояти туғилган, миллати ўзбек, Ўзбекистон Республикаси фуқароси, тадбиркор, бўйдоқ, муқаддам судланмаган, Тошкент шаҳар, Янги хаёт тумани Янги чоштепа 43/42-уй, яшовчи, айблов хулосасини ўз вақтида олган, эҳтиёт чораси “шахсий кафиллик” қўлланилган 
Ўзбекистон Республикаси ЖКнинг 168-моддаси 3-қисми “а” банди ва 168-моддаси 4-қисми “а” банди билан айбланган.
Суд судланувчи ва жабрланувчининг кўрсатувларини тинглаб, жиноят иши ҳужжатларини ўрганиб чиқиб ва ишда мавжуд бўлган далилларга баҳо бериб, қуйидагиларни
А Н И Қ Л А Д И :

О.Қодиржонов, 2024 йил тахминан апрель ойида ўзгалар мулкини алдаш ва ишончни суиистеъмол қилиш йўли билан кўп миқдорда талон-торож қилиш мақсадида, Мирзо Улуғбек тумани, Мархабо кўчаси, 11-уйнинг олдида бўла туриб, ушбу ерда бўлган Хожимирзаев Шохрух Абдулахадовичга автомашина олди-сотдиси билан шуғулланиб, яхши фойда кўришини ва “Gentra” русумли автомашина олиб беришини ваъда қилиб, Ш.А.Хожимирзаевдан бўлиб-бўлиб жами 15.000 АҚШ доллари миқдоридаги пулларни алдов йўли билан олиб, берган ваъдасини бажармасдан пулларни ўзининг шахсий эхтиёжига сарфлаб юборганлиги аниқланган.
Ўзбекистон Республикаси Марказий банкининг 2024 йил апрель ойидаги маълумотига кўра, 1 АҚШ долларининг миллий валютаси сўмга нисбатан қиймати 12.628 сўм 05 тийнни, 15.000 АҚШ доллари 189.420.000 сўмни ташкил қилган.
Бундан ташқари, у жиноий хатти-харакатларини давом этириб, такроран, 2024 йил тахминан октябрь ойида ўзгалар мулкини алдаш ва ишончни суиистеъмол қилиш йўли билан жуда кўп миқдорда талон-торож қилиш мақсадида, Мирзо Улуғбек тумани, Мархабо кўчаси, 11-уйнинг олдида бўла туриб, ушбу ерда бўлган Нишонова Дилором Хошимовнага автомашина олди-сотдиси билан шуғулланиб, яхши фойда кўришини ва “Tahoe” русумли автомашина олиб беришини ваъда қилиб, Д.Х.Нишоновадан бўлиб-бўлиб жами 50.000 АҚШ доллари миқдоридаги пулларни алдов йўли билан олиб, берган ваъдасини бажармасдан пулларни ўзининг шахсий эхтиёжига ишлатиб юборганлиги аниқланган.
Ўзбекистон Республикаси Марказий банкининг 2024 йил апрель ойидаги маълумотига кўра, 1 АҚШ долларининг миллий валютаси сўмга нисбатан қиймати 12.800 сўм 13 тийнни, 50.000 АҚШ доллари 640.000.000 сўмни ташкил қилган.
[bookmark: _GoBack]Судланувчи О.Қодиржонов суд мажлисида унга нисбатан эълон қилинган айбловга қисман иқрорлигини билдириб, 2020 йилдан буён у авто-сервис ҳамда автомашина олди-сотдиси билан шуғулланиб келишини, 2021 йилда автомашина савдоси билан шуғулланиб келаётган вақтида Нишонова Дилором исмли аёл билан танишганлигини, сўнг у Д.Нишонова билан биргаликда тадбиркорлик қилиб келганлигини, фойда 50/50 бўлганлиги 2022 йил тахминан куз ойларида Д.Нишоновадан 23.000 АҚШ доллари миқдоридаги пулларни “Малибу” русумли автомашина олиш мақсадида олганлигини у тахминан 3 кун ўтганидан сўнг 24.000 АҚШ доллар миқдоридаги пулларни Д.Нишонова олиб бориб берганлигини, у тадбиркорлик қилиш мақсадида Д.Нишоновадан 30.000 АҚШ доллар миқдоридаги пуллар эвазига Тошкент вилояти, Юқори Чирчиқ туманида жойлашган участка олиб, бир хафта давомида қайтариш эвазига олиб, 30.000 АҚШ доллар миқдоридаги пулларни 33.000 АҚШ доллар миқдоридаги пулларни Д.Нишонованинг яшаш хонадонига бориб берганлигини, у Д.Нишонова билан тадбиркорлик қилиб келиш давомида ўғли бўлган Ходжимирзаев Шохрух исмли шахс билан танишиб, автомашина савдоси билан шуғулланиб келиш давомида 2023 йилдан 2024 йилнинг апрель ойигача бўлган вақтда 15.000 АҚШ доллар миқдоридаги пулларни олганлиги сабабли Ш.Ходжимирзаев унга “Gentra” русумли автомашина олиб беришини айтиб, тилхат ёздириб олганлигини сўнгра у автомашина савдоси билан шуғулланиш жараёнида ишлари ўхшамаганлиги сабабли “Gentra” русумли автомашина олиб бера олмаганлигини, 2024 йил 22 октябрь кунига келиб, Д.Нишонова унга 2021 йилдан 2024 йилга бўлган вақтда тадбиркорлик қилиб келиш жараёнида олган 50.000 АҚШ доллар миқдоридаги пулларни қайтариб бериши тўғрисида айтганидан сўнг шу куни у Д.Нишоновага 50.000 АҚШ доллар миқдоридаги пуллар эвазига “Tahoe” автомашина олиб беришга ваьда қилиб, тилхат ёзиб берганлигини, 2024 йил 22 декабрь ойида Д.Нишонова соғлиги ёмонлашиб вафот этганлигини шу кунга қадар олган 50.000 АҚШ доллар миқдоридаги пулларни фойда тариқасида хисобланиб, тилхат ёзиб олинганлигини, Ш.Ходжимирзаевдан 15.000 АҚШ доллар миқдоридаги пулларни олганлиги ва автомашина олиб бериши кераклиги тўғрисида ёзилган тилхат аслида 50.000 АҚШ доллар миқдоридаги пуллар эвазига “Tahoe” автомашина олиб бериш кераклиги тўғрисида ёзилганлигини Д.Нишоновадан 36.000 АҚШ доллар миқдоридаги пулларни олганлигини ва фойдаси билан қайтариб берганлигини, Ш.Ходжимирзаевдан олинган пуллар аслида 12.000 АҚШ доллар миқдоридаги пуллар олинган фойдаси билан 15.000 АҚШ доллар миқдоридаги пуллар бўлишини айтиб, автомашина савдоси билан шуғулланиб келганлиги сабабли автомашина олиб бериши кераклиги тўғрисида ёзиб берганлигини баён қилди.
Суд мажлисида жабрланувчи К.Нишонова, 2025 йил 22 декабрь куни онаси Нишанова Дилором вафот этган вақтларида у онаси Д.Нишанова билан гаплашган вақтида 2024 йил 22 октябрь куни Қодиржонов Омадбекка 50.000 АҚШ доллар миқдоридаги пулларни “Tahoe” русумли автомашина олиб бериши учун берганликларини унга айтганлигини шундан сўнг у ушбу холатдан хабр топганидан сўнг шу вақтда онаси унга О.Қодиржонов томонидан 50.000 АҚШ доллар миқдоридаги пуллар эвазига “Tahoe” русумли автомашинани 2024 йил 22 ноябрь кунига қадар олиб бериши тўғрисида ёзилаган тилхат мавжудлигини айтганларидан сўнг у ҳужжатларни олиб, О.Қодиржоновга тегишли бўлган телефон аппаратига қўнғироқ қилиб, онаси Д.Нишановадан олинган 50.000 АҚШ доллар миқдоридаги пулларни қайтариб бериши тўғрисида қўнғироқ қилган вақтида бир неча маротаба унинг қўнғироқларига жавоб бермаганлигини сўнгра у О.Қодиржоновнинг отасига Акбаржон исмли одамга қўнғироқ қилиб, О.Қодиржоновнинг 50.000 АҚШ доллар миқдоридаги пулларни олганлигини айтганлигини, ўзининг телефон аппаратига қўнғироқ қилиб гаплашиб олишини айтганидан сўнг, бир неча маротаба О.Қодиржонвонинг қўл телефон аппаратига қўнғироқ қилган вақтида жавоб бермаганлигини шундан сўнг у О.Қодиржоновнинг унинг қўнғироқларига жавоб бермаганлиги ва 50.000 АҚШ доллар миқдоридаги пулларни автомашина олиб бериш мақсадида олиб, қайтариб бермаганлиги сабабли 102 рақами орқали ИИБ ходимларига ариза билан мурожаат қилганлигини баён қилди.
Суд, судланувчи О.Қодиржонов билан айбга иқрорлик тўғрисидаги келишувни тузишда ЖПКнинг 5861-6-моддаси талабларига тўлиқ риоя қилинмаганлиги ҳисобга олиб, айбга иқрорлик тўғрисида келишувини тасдиқламасликни лозим топади.
Ўзбекистон Республикаси ЖПКнинг 5868-моддаси талабига кўра, Суд айбга иқрорлик тўғрисида келишув тузиш ҳақидаги қарорни кўриб чиқиб, қуйидаги қарорлардан бирини чиқаради:
1) келишувни тасдиқлаш тўғрисида;
2) келишувни тасдиқлашни рад этиш ва ишни прокурорга юбориш ҳақида.
Келишув тасдиқланган ҳолларда, суд айблов ҳукми чиқаради.
Ўзбекистон Республикаси ЖПКнинг 5869-моддаси талабига кўра, Суднинг айбга иқрорлик тўғрисидаги келишувни тасдиқлашни рад этиши ва жиноят ишини прокурорга юбориши
Суд айбга иқрорлик тўғрисида келишув тузиш ҳақидаги қарорни кўриб чиқиб, агар:
1) келишувни тасдиқлаш учун асослар мавжуд бўлмаса ёки келишувни тузишда процессуал қонунчилик талаблари бузилган бўлса;
2) суд келишувда назарда тутилган судланувчига қўйилган айбловда жиноятнинг малакаланишга тааллуқли шартларга рози бўлмаса;
3) судланувчининг айбдорлиги борасида судда асосли шубҳа туғилган бўлса;
келишувни тасдиқлашни рад этиш ҳақида ажрим чиқаради ва жиноят ишини умумий қоидалар бўйича тергов қилиш ёки келишувни қайта кўриб чиқиш учун прокурорга юборади.
Суднинг ажримига судланувчи, жабрланувчи (фуқаровий даъвогар), уларнинг қонуний вакиллари, ҳимоячи томонидан хусусий шикоят берилиши ҳамда прокурор томонидан хусусий протест келтирилиши мумкин.
Суд мажлисида О.Қодиржонов, мазкур жиноят иши бўйича унга эълон қилинган зарардан норози эканлигини, унга дастлабки терговда тилхат ёздириб олинганлигини, айбига иқрормаслигини инобатга олиб, судланувчи О.Қодиржоновга нисбатан ЖКнинг 168-моддаси 4-қисми “а” банди билан айб эълон қилинган ва айбга иқрорлик тўғрисида келишувни тасдиқламаслики, айбига икрорлик тўғрисидаги келишув қонун асосида тузилмаган.
Суд юқорида келтирилган қонун талабларига кўра, мазкур жиноят иши бўйича айбга иқрорлик келишувини тасдиқлашни рад этиб, жиноят ишини прокурорга юборишни лозим топади.
Суд, Ўзбекистон Республикаси ЖПКнинг 5861-6-моддаси, 5868-9-моддаси 423-моддаларини қўллаб,

[bookmark: _Hlk217547418]Қодиржонов Омадбек Акбаржон ўғлига оид жиноят иши бўйича Ўзбекистон Республикаси ЖПКнинг 5869-моддаси 1,2 ва 3-қисмларига асосан айбга иқрорлик келишувини тасдиқлаш – рад этилсин.
Қодиржонов Омадбек Акбаржон ўғлига нисбатан Ўзбекистон Республикаси ЖКнинг 168-моддаси 3-қисми “а” банди ва 168-моддаси 
4-қисми “а” банди билан айбланган жиноят иши Мирзо Улуғбек туман прокурорига юборилсин.
Ажримдан норози тарафлар ажрим эълон қилинган кундан бошлаб, судланувчи ажрим нусхасини олган кундан бошлаб, ўн сутка ичида Тошкент шаҳар суди жиноят ишлари бўйича судлов ҳайъатининг апелляция инстанциясига хусусий тартибда шикоят бериши ёки протест билдиришга ҳақлидирлар.

Раислик қилувчи:                         					Ш.Ш.Бакаев
